
ხელშეკრულება N  1/182 

სახელმწიფო შესყიდვის შესახებ 

(ელექტრონული ტენდერი SPA200002183) 

 

ქ. თბილისი                                                                                                                                                   02  ოქტომბერი  2020 წ. 
 

 საქართველოს სახელმწიფო უსაფრთხოების სამსახურის სსიპ - საქართველოს ოპერატიულ-ტექნიკური სააგენტო 

(მის: ქ. თბილისი, ვაჟა-ფშაველას გამზ. N72, საბანკო რეკვიზიტები: სახელმწიფო ხაზინა, კოდი - TRESGE22,   საიდ. 

კოდი - 205339141), შემდგომში წოდებული „შემსყიდველად“, წარმოდგენილი სააგენტოს უფროსის პირველი 

მოადგილის ბაკური ელისაშვილის სახით და 

მიმწოდებელი:    შ.პ.ს. „ჯი-თი გრუპ“;   საიდენტიფიკაციო კოდი: 200119923 

მისამართი:   ქ. თბილისი,  დავით აღმაშენებლის ხეივანი #216.    ტელ:   579535511 

დირექტორი:   თემურ უსტიაშვილი 

საბანკო რეკვიზიტები:    ს.ს. „საქართველოს ბანკი“,       ბ/კ: BAGAGE22;       ა/ა:  GE43BG0000000122211500  

         ორივე ერთად აღიარებული, როგორც „მხარეები“, ვმოქმედებთ რა საქართველოს კანონმდებლობის და 

„სახელმწიფო შესყიდვების შესახებ“  საქართველოს კანონის საფუძველზე, ვდებთ წინამდებარე ხელშეკრულებას:  

   

 

1. გამოყენებული ტერმინების განმარტება 

ხელშეკრულებაში გამოყენებულ ტერმინებს აქვთ შემდეგი მნიშვნელობა: 

 

1.1. „ხელშეკრულება“ - შემსყიდველსა  და მიმწოდებელს  შორის დადებული ხელშეკრულება, რომელიც 

ხელმოწერილია მხარეთა მიერ, მასზე თანდართული ყველა დოკუმენტით და ასევე მთელი დოკუმენტაციით, 

რომლებზეც ხელშეკრულებაში არის მინიშნებები.  

1.2. „ხელშეკრულების ღირებულება“ - საერთო თანხა, რომელიც უნდა გადაიხადოს შემსყიდველმა მიმწოდებლის 

მიერ ხელშეკრულებით ნაკისრი ვალდებულებების სრული და ზედმიწევნით შესრულებისათვის. 

1.3. „დღე“, „კვირა“, „თვე“  -  კალენდარული დღე, კვირა, თვე. 

1.4. „შემსყიდველი“  -   ორგანიზაცია, რომელიც ახორციელებს შესყიდვას. 

1.5. „მიმწოდებელი“  -  პირი, რომელიც ახორციელებს საქონლის მიწოდებას ამ ხელშეკრულების ფარგლებში. 

1.6. „საქონელი“  -   წინამდებარე ხელშეკრულების მე-2 მუხლით გათვალისწინებული ხელშეკრულების საგანი. 

1.7. „ტექნიკური დოკუმენტაცია“ - მიმწოდებლის მიერ SPA200002183 ელექტრონულ ტენდერში სატენდერო 

წინადადებით წარმოდგენილი ტექნიკური დოკუმენტაცია, რომელიც ერთვის ხელშეკრულებას, როგორც 

მისი განუყოფელი ნაწილი. 

 

 

2. ხელშეკრულების საგანი 

2.1. ფურგუნის (ვენი) ტიპის ავტომანქანის (ამწე კალათით) შესყიდვა (CPV-34142000), წინამდებარე 

ხელშეკრულებაზე დართული N1 და N2 დანართებით განსაზღვრული მახასიათებლების და პირობების 

შესაბამისად. 

 

 

3. ხელშეკრულების ღირებულება 

3.1. ხელშეკრულების ღირებულებაა  - 255`000.00 (ორას ორმოცდათხუთმეტი ათასი)  ლარი. 

3.2. ხელშეკრულების ღირებულება მოიცავს  საქონლის ღირებულებას, წინამდებარე ხელშეკრულების 

შესრულებასთან დაკავშირებით მიმწოდებლის მიერ გაწეულ ყველა ხარჯს და საქართველოს 

კანონმდებლობით გათვალისწინებულ გადასახადებს. 

3.3. წინამდებარე ხელშეკრულების პირობების, მათ შორის ფასის შეცვლა დაუშვებელია, თუ ამ ცვლილების 

შედეგად იზრდება ხელშეკრულების ღირებულება ან უარესდება ხელშეკრულების პირობები 

შემსყიდველისათვის, გარდა, საქართველოს სამოქალაქო კოდექსის 398-ე მუხლით გათვალისწინებული 

შემთხვევებისა. 



 

4. მხარეთა ვალდებულებები 

 

4.1. მიმწოდებელი ვალდებულია: 

ა) უზრუნველყოს წინამდებარე ხელშეკრულებით გათვალისწინებული საქონლის მიწოდება 

ხელშეკრულების დანართ N1- ში მითითებულ ვადებში და ადგილზე; 

ბ)   გადასცეს შემსყიდველს უფლებრივად და ნივთობრივად უნაკლო საქონელი; 

გ)  ხელი შეუწყოს შემსყიდველს ხელშეკრულების პირობების შესრულების კონტროლის განხორციელებაში, 

განიხილოს შემსყიდველის პრეტენზიები, მიაწოდოს მოტივირებული პასუხი ყველა საკითხზე და 

დაუყოვნებლივ უზრუნველყოს აღმოჩენილი ხარვეზის გამოსწორება; 

დ)   განახორციელოს ამ ხელშეკრულებით მასზე დაკისრებული სხვა ვალდებულებები.  

 

4.2. შემსყიდველი ვალდებულია: 

ა)  უზრუნველყოს ხელშეკრულების შესრულების კონტროლი; 

ბ) განახორციელოს ამ ხელშეკრულებით მასზე დაკისრებული სხვა ვალდებულებები. 

 

 

5. ხარისხი  და გარანტია 

 

5.1. მიწოდებული საქონლის ტექნიკური მახასიათებლები უნდა შეესაბამებოდეს ხელშეკრულების 2.1. პუნქტით 

განსაზღვრულ N1 და N2 დანართებში მითითებულ მაჩვენებლებს და ხარისხი -  დადგენილ სტანდარტებს. 

5.2. საქონელზე ვრცელდება საგარანტიო ვადა წინამდებარე ხელშეკრულების N2 დანართის შესაბამისად. 

 

 

6. ხელშეკრულების შესრულების კონტროლი და საქონლის მიღება-ჩაბარების წესი 

 

6.1. შემსყიდველის მიერ მისაწოდებელი ან/და მიწოდებული საქონლის მოცულობის, ხარისხისა და მიწოდების 

ვადების ხელშეკრულების მოთხოვნებთან შესაბამისობის დადგენა და ხელშეკრულების პირობების 

შესრულების კონტროლი განხორციელდება პერიოდულად, როგორც საქონლის მიწოდების დროს, ისე ამ 

ხელშეკრულების მოქმედების მთელი პერიოდის განმავლობაში შემსყიდველის მოთხოვნათა შესაბამისად. 

6.2. საქონლის ტექნიკურ დათვალიერებასა და  ხელშეკრულების პირობების შესრულების კონტროლს 
უზრუნველყოფს სსიპ - საქართველოს ოპერატიულ-ტექნიკური სააგენტოს კომუნიკაციების მთავარი 
სამმართველოს I სამმართველოს რადიო სამსახურის უფროსი დავით კაპანაძე, ხოლო საქონლის მიღება-
ჩაბარების აქტის გაფორმებას უზრუნველყოფს სააგენტოს ადმინისტრაციული და ფინანსური 
უზრუნველყოფის მთავარი სამმართველოს საფინანსო-სამეურნეო უზრუნველყოფის სამმართველოს 
სატრანსპორტო  უზრუნველყოფის განყოფილების უფროსი გიორგი ბიბილაშვილი. 

6.3. შემსყიდველის შესაბამისი წარმომადგენელი (წარმომადგენლები, მოწვეული ექსპერტი) უფლებამოსილია 

ჩაატაროს ხარისხის კონტროლი. წუნდებული საქონლის აღმოჩენის შემთხვევაში, მიმწოდებელი 

ვალდებულია წერილობითი შეტყობინებიდან გონივრულ ვადაში გამოასწოროს წუნი. ობიექტური მიზეზით 

წუნის გამოსწორების  შეუძლებლობისა და შემსყიდველის მიერ მოწოდებული საქონლის ღირებულების 

დროული ანგარიშსწორების შემთხვევაში, მიმწოდებელი ვალდებულია დაუბრუნოს შემსყიდველს 

აღნიშნული საქონლის ღირებულება. 
6.4. თუ ამ მუხლის 6.3. პუნქტით გათვალისწინებული წუნის გამოსწორების ვადა სცილდება ხელშეკრულების 

მოქმედების ვადას, მიმწოდებლის მიერ წუნის გამოსწორება, ხოლო წუნის გამოსწორების შეუძლებლობის 

შემთხვევაში თანხის დაბრუნება უნდა განხორციელდეს ხელშეკრულების მოქმედების ვადის გასვლამდე. 
6.5. შემსყიდველი უფლებამოსილია განაცხადოს უარი უხარისხო (წუნდებული), საქონლის თანმხლები 

აუცილებელი დოკუმენტაციის გარეშე ან დაგვიანებით მიწოდებული საქონლის ნაწილის ან მთლიანი 

მოცულობის მიღებაზე. 
6.6. საქონლის მიღება წარმოებს მიღება-ჩაბარების აქტის სახით. მიღება-ჩაბარების აქტი ფორმდება წერილობითი 

ფორმით, მხარეთა უფლებამოსილი წარმომადგენლების ხელმოწერით. 
6.7. ამ მუხლის 6.2 პუნქტში მითითებული პირის მიერ მიღება-ჩაბარების აქტის ხელმოწერით, საქონლის 

მიღებასთან ერთად დასტურდება ხელშეკრულების შესრულების კონტროლის განხორციელებაც. 
6.8. იმ შემთხვევაში, თუ მიღება-ჩაბარების აქტის გაფორმების დღე ემთხვევა არასამუშაო დღეს, მაშინ მიღება-

ჩაბარების აქტის გაფორმება შესაძლებელია განხორციელდეს მომდევნო სამუშაო დღეს. აღნიშნული არ 

ჩაითვლება მიმწოდებლის მხრიდან ვადის გადაცილებად. 
 
 
 
 



 
7. ანგარიშსწორება 

 
7.1. ანგარიშსწორება განხორციელდება შემდეგი პირობებით: 

ა)   ანგარიშსწორების ვალუტა  -  ლარი; 

ბ) ანგარიშსწორების ფორმა - უნაღდო, წინამდებარე ხელშეკრულებაში მითითებული მიმწოდებლის საბანკო 

რეკვიზიტების შესაბამისად. 

7.2. შემსყიდველი იღებს ვალდებულებას გადაუხადოს მიმწოდებელს ხელშეკრულების მთლიანი ღირებულების 

100% ავანსის სახით, მიმწოდებლის მიერ წარმოდგენილი საავანსო საბანკო გარანტიის წარმოდგენის 

შემდგომ, გარანტიის წარმოდგენიდან 10 (ათი) სამუშაო დღის განმავლობაში; ვინაიდან შ.პ.ს. "ჯი-თი გრუპი" 

რეგისტრირებულია თეთრ სიაში, „ელექტრონული ტენდერის ჩატარების წესის დამტკიცების შესახებ 

სახელმწიფო შესყიდვების სააგენტოს თავმჯდომარის 2017 წლის 14 ივნისის N12 ბრძანებით დამტკიცებული 

წესის 35-ე მუხლის მე-7 პუნქტის თანახმად, წარმოდგენილი უნდა იყოს წინასწარ გადასახდელი თანხის 

ნახევარი ოდენობის გარანტია.  გარანტიის მოქმედების ვადა არანაკლებ 60 (სამოცი) კალენდარული დღით 

უნდა აღემატებოდეს შესყიდვის ობიექტის მოწოდების ვადას. 

 

 

8. ხელშეკრულების შესრულების შეფერხება 

 

8.1. ხელშეკრულების შესრულების პროცესში იმ ხელისშემშლელი გარემოებების გამოვლენისას, რომელთა გამო 

ფერხდება ხელშეკრულების პირობების შესრულება, მხარეები დაუყოვნებლივ ატყობინებენ ერთმანეთს 

წერილობით  შეფერხების ფაქტის, მისი შესაძლო ხანგრძლივობის და გამომწვევი მიზეზების შესახებ. 

შეტყობინების მიმღები  მხარე ვალდებულია შეძლებისდაგვარად მოკლე დროში აცნობოს მეორე მხარეს მის 

მიერ მიღებული გადაწყვეტილება აღნიშნულ გარემოებებთან დაკავშირებით. 

8.2. იმ შემთხვევაში, თუ ხელშეკრულების პირობების შესრულების შეფერხების გამო მხარეები შეთანხმდებიან 

ხელშეკრულების პირობების შესრულების ვადის გაგრძელების თაობაზე, ეს გადაწყვეტილება უნდა 

გაფორმდეს ხელშეკრულებაში ცვლილების შეტანის გზით, ხელშეკრულების მე-10 მუხლის შესაბამისად. 

 

 

9. ხელშეკრულების პირობების შეუსრულებლობა 

 

9.1. წინამდებარე ხელშეკრულების 2.2 პუნქტით გათვალისწინებული დანართი N1-ით განსაზღვრული საქონლის 

მიწოდების ვადების გადაცილების შემთხვევაში ან 6.3 პუნქტით განსაზღვრული პირობების დარღვევისას, 

მიმწოდებელს ეკისრება პირგასამტეხლო, შესაბამისად ყოველ ვადაგადაცილებულ დღეზე მიუწოდებელი 

ან/და წუნდებული საქონლის ღირებულების 0.02%-ის ოდენობით; 

9.2. იმ შემთხვევაში თუ 9.1 პუნქტით გათვალისწინებული დარღვევებისათვის ვადაგადაცილებული დღეების 

რაოდენობა გადააჭარბებს 30 კალენდარულ დღეს, შემსყიდველი უფლებამოსილია მიმწოდებელს დააკისროს 

პირგასამტეხლო ხელშეკრულების ღირებულების 5%-ის ოდენობით. 

9.3. პირგასამტეხლოს გადახდა არ ათავისუფლებს მიმწოდებელს ძირითადი ვალდებულებების შესრულებისაგან. 

9.4. შემსყიდველი უფლებამოსილია, მიმწოდებლის მხრიდან ხელშეკრულებით ნაკისრი ვალდებულებების 

შეუსრულებლობის, სრულად შეუსრულებლობის ან ნაკისრ ვალდებულებებზე უარის თქმის შემთხვევაში, 

მიმწოდებელს დააკისროს ჯარიმა ხელშეკრულების ღირებულების 5%-ის ოდენობით.  

9.5. მიმწოდებლის მხრიდან ხელშეკრულებით ნაკისრი ვალდებულებების შეუსრულებლობის, სრულად 

შეუსრულებლობის ან ნაკისრ ვალდებულებებზე უარის თქმის შემთხვევაში, შემსყიდველი უფლებამოსილია 

გამოიყენოს ხელშეკრულების უზრუნველყოფის საბანკო გარანტია ხელშეკრულების საერთო ღირებულების 

2.5%-ის ოდენობით, ასევე ამ მუხლის მე-4 პუნქტით გათვალისწინებული საჯარიმო სანქცია. 

 

 

10. ხელშეკრულებაში ცვლილებების შეტანა 

 

10.1. ნებისმიერი ცვლილება წინამდებარე ხელშეკრულებაში განხორციელდება წერილობით, ორივე მხარის 

უფლებამოსილი წარმომადგენლების მიერ დადასტურებული ხელმოწერით. 

10.2. წინასწარ გაუთვალისწინებელი მიზეზების გამო, ხელშეკრულების პირობების შეცვლის აუცილებლობის 

წარმოშობისას, ცვლილებების შეტანის ინიციატორი ვალდებულია წერილობით შეატყობინოს მეორე მხარეს 

შესაბამისი ინფორმაცია. 

 

 

 

 



11. დავების გადაწყვეტა 

 

11.1. ხელშეკრულების შესრულების პროცესში მხარეთა შორის წარმოქმნილი უთანხმოება წყდება მოლაპარაკების 

გზით. 

11.2. თუ მოლაპარაკების დაწყებიდან 5 (ხუთი) დღის განმავლობაში  შემსყიდველი და მიმწოდებელი ვერ 

შეძლებენ სადაო საკითხის შეთანხმებით გადაწყვეტაზე, ნებისმიერ მხარეს დავის გადაწყვეტის მიზნით 

შეუძლია დადგენილი წესით მიმართოს სასამართლოს. 

 

 

12. ხელშეკრულების შეწყვეტა 

 

12.1. შემსყიდველი უფლებამოსილია ხელშეკრულების ნებისმიერ ეტაპზე ან/და საქართველოს კანონმდებლობით 

დადგენილ სხვა შემთხვევებში, მთლიანად ან ნაწილობრივ შეწყვიტოს წინამდებარე ხელშეკრულება, თუ 

მიმწოდებელი ვერ უზრუნველყოფს წინამდებარე ხელშეკრულებით გათვალისწინებული ვალდებულებების 

შესრულებას და გამოიყენოს 9.4 პუნქტით გათვალისწინებული საჯარიმო სანქცია. აღნიშნულის შესახებ 

შემსყიდველი წერილობით აცნობებს მიმწოდებელს.  

12.2. შემსყიდველის მიერ ხელშეკრულების ცალმხრივად შეწყვეტის შემთხვევაში შემსყიდველი პასუხს არ აგებს 

ხელშეკრულების შეწყვეტის შედეგად გამოწვეული ზიანისათვის, გარდა საქართველოს კანონმდებლობით 

დადგენილი შემთხვევებისა. 

12.3. ხელშეკრულება შეიძლება შეწყდეს მხარეთა წერილობითი შეთანხმების საფუძველზე. 

12.4. ხელშეკრულების ცალკეული პირობების მოქმედების შეწყვეტა არ ათავისუფლებს მიმწოდებელს 

ხელშეკრულებით განსაზღვრული ვალდებულებების  შესრულებისგან. 

 

 

13. ხელშეკრულების მოქმედების ვადა 

 

13.1. წინამდებარე ხელშეკრულება ძალაში შედის ხელშეკრულების გაფორმებიდან და მოქმედებს  2021 წლის 20 

მაისის   ჩათვლით. 

 

 

14. ფორს-მაჟორი 

 

14.1. წინამდებარე ხელშეკრულების დამდები რომელიმე მხარის მიერ ხელშეკრულების პირობების 

შეუსრულებლობა არ გამოიწვევს საჯარიმო სანქციების გამოყენებას, თუ ხელშეკრულების შესრულების 

შეფერხება ან მისი ვალდებულებების შეუსრულებლობა გამოწვეულია ფორს-მაჟორული მდგომარეობით. 

14.2. წინამდებარე ხელშეკრულებისთვის „ფორს-მაჟორი“ ნიშნავს მხარეებისათვის გადაულახავ და მათი 

კონტროლისაგან დამოუკიდებელ გარემოებებს, რომლებიც არ არიან დაკავშირებულნი შემსყიდველის ან/და 

მიმწოდებლის შეცდომებსა და დაუდევრობასთან და რომლებსაც გააჩნიათ წინასწარ გაუთვალისწინებელი 

ხასიათი. ასეთი გარემოება შეიძლება გამოწვეული იქნეს ომით ან სტიქიური მოვლენებით, ეპიდემიით, 

კარანტინით, საქონლის მიწოდებაზე ემბარგოს დაწესებით, საბიუჯეტო ასიგნებების მკვეთრი შემცირებით 

და სხვა. 

14.3. მხარემ, რომელსაც შეექმნა ფორს-მაჟორული გარემოება, ვალდებულია დაუყოვნებლივ  აცნობოს მეორე 

მხარეს წერილობით შექმნილი გარემოების და მისი სავარაუდო აღმოფხვრის ვადის შესახებ, წინააღმდეგ 

შემთხვევაში იგი არ თავისუფლდება ხელშეკრულების პირობების სრული ან ნაწილობრივი 

შეუსრულებლობით გამოწვეული პასუხისმგებლობისგან. 

 

 

15. ხელშეკრულების შესრულების გარანტია 

 

15.1.  შ.პ.ს. „ჯი-თი გრუპმა“ წარმოადგინა ხელშეკრულების შესრულების უზრუნველყოფის საბანკო გარანტია           

№ PE47355-20 (29/09/2020), გაცემული ს.ს. „საქართველოს ბანკის“ მიერ, სახელშეკრულებო ღირებულების 

2.5%-ის ოდენობით (6 375.00 (ექვსი ათას სამას სამოცდათხუთმეტი) ლარი), რომლის მოქმედების ვადაა 2021 

წლის 10 ივნისის ჩათვლით.  

15.2. ხელშეკრულების შესრულების უზრუნველყოფის მიზნით, მიმწოდებლის მიერ წარმოდგენილი 

ხელშეკრულების ღირებულების 2.5%-იანი საბანკო გარანტია გამოიყენება ნებისმიერი ზარალის 

ანაზღაურების მიზნით, რომელიც მიადგება შემსყიდველს მიმწოდებლის მიერ ხელშეკრულების პირობების 

შეუსრულებლობის ან არასრული შესრულების გამო. 

 

 



 

15.3.    იმ შემთხვევაში, თუ მიმწოდებელი უზრუნველყოფს ხელშეკრულებით ნაკისრი ვალდებულებების სრულად 

შესრულებას ან ხელშეკრულების მოქმედება შეწყდება მიმწოდებლისგან დამოუკიდებელი მიზეზებით, 

ხელშეკრულების შესრულების უზრუნველყოფის საბანკო გარანტია უბრუნდება მიმწოდებელს 

მოთხოვნისთანავე. 

 

 

16. სხვა პირობები 

 

16.1. ხელშეკრულება შედგენილია ქართულ ენაზე და დამოწმებულია ელექტრონულად. 

 

 

 

17. მხარეთა რეკვიზიტები 

 

 

 

                          შემსყიდველი                                                                                     მიმწოდებლი 

 

სსიპ - საქართველოს ოპერატიულ-ტექნიკური 

სააგენტო 

 

მის: ქ. თბილისი, ვაჟა-ფშაველას გამზ. N72 

ტელეფონი: 2 41 25 37 

საბანკო რეკვიზიტები: 

სახელმწიფო ხაზინა, კოდი TRESGE22 

ს/კ: 205 339 141 

 

შ.პ.ს. „ჯი-თი გრუპ“ 

 

მის: ქ. თბილისი,  დავით აღმაშენებლის ხეივანი #216 

ტელ: 579535511 

საბანკო რეკვიზიტები: 

ა/ა:  GE43BG0000000122211500 

ს.ს. "საქართველოს ბანკი"     ბ/კ: BAGAGE22 

ს/კ: 200119923 

      

   

    სსიპ - საქართველოს ოპერატიულ-                                                          

     ტექნიკური სააგენტოს  უფროსის                                                             შ.პ.ს. „ჯი-თი გრუპის“          

             პირველი მოადგილე                          დირექტორი         

                                                                                                         

 

             ბაკური ელისაშვილი                                                                            თემურ უსტიაშვილი    

 

 

  

 

 

 



 

 

 

დანართი N1 

 

 

ფასების ცხრილი 

 

N საქონლის დასახელება 
მწარმოებელი 

ქვეყანა 
მწარმოებელი კომპანია (ბრენდი) / მოდელი 

განზომილების 

ერთეული 
რაოდენობა 

ერთეულის 

ღირებულება 

(ლარი) 

ჯამური 

ღირებულება 

(ლარი) 

მიწოდების ვადა მიწოდების ადგილი 

1 

 ფურგუნის (ვენი) 

ტიპის ავტომანქანა 

(ამწე კალათით) 

იტალია  

შასი - IVECO / Daily 50C15V 

 

დანადგარი - SOCAGE / 15 VTJ 

 ცალი 1 255 000.00 255 000.00 

 ხელშეკრულების 

გაფორმებიდან 

180 (ას ოთხმოცი) 

კალენდარული 

დღე 

 ქ. თბილისი, 

ვაჟა-ფშაველას 

გამზ. N72 

 

 

 

 

 

 

 



 

 

დანართი N2 

 

 

შესყიდვის ობიექტი: ფურგუნის (ვენი) ტიპის ავტომანქანაზე დამონტაჟებული ამწე კალათა  

(ახალი, ექსპლუატაციაში არ მყოფი, დეფექტების გარეშე, გამოშვების წელი:  2020 წ.)  

 

 

ფურგუნის (ვენი) ტექნიკური მახასიათებლები  

 

ტიპი: დახურული  

საჭე: მარცხნივ, ჰიდროგამაძლიერებლით  

საწვავის ტიპი: დიზელი  

ემისიის ტიპი (ევროსტანდარტით): ევრო 3  

ძრავის მოცულობა: 3.0 ლ. დამრგვალებულია მეათედებამდე, (2998 სმ3)  

ძრავის სიმძლავრე: 146 ცხ/ძ.  

გადაცემათა კოლოფი: მექანიკური, 6+1  

უკანა წამყვანი თვლები  

ავტომობილის სრული დასაშვები წონა: 5200 კგ.  

ვენის ტვირთამწეობა აღჭურვილობის გარეშე: 2767კგ.  

ავტომობილის სატვირთო განყოფილების მოცულობა (ფურგონის შიდა მოცულობა): 12 მ 3  

მუხრუჭების დაბლოკვის სისტემა ABS 

კარების რაოდენობა: 5  

კონდიციონერით  

მგზავრების რაოდენობა (მძღოლის ჩათვლით): 3  

ავტომანქანა აღჭურვილი იქნება სათადარიგო საბურავით, საბურავის ქანჩით და დომკრატით  

სრული ავტომობილის სიგრძე (კალათის ჩათვლით): 7230 მმ; +/- 100 მმ.  

 

 

ამწე კალათის ტექნიკური მახასიათებლები  

 

ისრების ტიპი: ტელესკოპური  

კალათის სამუშაო სიმაღლე: 14 მ. 

კალათის ტვირთამწეობა: 200 კგ.  

კალათის პარამეტრები (სიგრძე/სიგანე/სიმაღლე): 1400 x 700 x 1100 მმ.  

კალათს აქვს ელექტროიზოლაცია - 1000 ვ.  

კალათს აქვს განათების სისტემა ღამის სამუშაოებისათვის;  

პლატფორმა დაფარული ფეხის დაცურების საწინააღმდეგო მასალით;  

ავარიული გაჩერების ღილაკი,  

ხელის ტუმბო ავარიული დაშვებისათვის;  

მყარ ზედაპირზე დაფიქსირების 2 საყრდენი თათით;  

საყრდენი თათები ჰიდრავლიკური მართვის სისტემით;  

გამაფრთხილებელი ნათურა. 

კალათის მართვა შესაძლებელია, როგორც კალათიდან, ასევე ქვემოდან. 

 

 

 

 

 



ინფორმაცია საგარანტიო ვადებისა და პირობების შესახებ: 

 

შესყიდვის ობიექტის საგარანტიო ვადაა:  

 

შემოთავაზებულ ფურგუნზე (ვენი) - 1 (ერთი) წელი (სრული) საგარანტიო ვადა + 1 (ერთი) წელი 

(საგარანტიო ვადა) ძირითად აგრეგატებზე ან 100 000 კმ. გარბენის ლიმიტით (რომელიც უფრო ადრე 

შესრულდება);  

 

შემოთავაზებულ ამწე კალათზე - საგარანტიო ვადა 1 (ერთი) წელი ჰიდრავლიკური და მექანიკური 

სისტემების ნაწილებზე (გარდა ელექტრონული სისტემის ნაწილებისა).  

 

საგარანტიო ვადაში შესყიდვის ობიექტის მიერ გამოვლენილი წუნის/ხარვეზის/დეფექტის შემთხვევაში, 

მიმწოდებელი იღებს ვალდებულებას შემსყიდველის დავალებიდან არაუგვიანეს 15 სამუშაო დღის ვადაში 

(ან გონივრულ ვადებში, საგარანტიო მომსახურების სპეციფიურობის შესაბამისად) წუნის/დეფექტის/  

ხარვეზის მქონე აგრეგატი შეაკეთოს ან შეცვალოს საგარანტიო პირობების გათვალისწინებით ახლით.  

 

გარანტიის შენარჩუნების მიზნით შემსყიდველი ვალდებულია:  

 

- დაიცვას „რეგლამენტით“ („ინსტრუქცია საგარანტიო პირობების და ვადების შესახებ“ და ექსპლუატაციის 

სახელმძღვანელო (ინგლისურ, ქართულ ან რუსულ ენაზე)) დადგენილი ექსპლუატაციის წესები (აღნიშნული 

დოკუმენტები შემსყიდველს გადაეცემა ტექნიკასთან ერთად). მიმწოდებელი უფლებამოსილია ვადაზე ადრე 

შეწყვიტოს გარანტია ტექნიკაზე საგარანტიო პერიოდში შემსყიდველის მიერ აღნიშნული ინსტრუქციის და 

„რეგლამენტის“ მოთხოვნათა დარღვევის შემთხვევაში.  

 

- საგარანტიო პერიოდის განმავლობაში ნებისმიერი სახის „რეგლამენტით“ განსაზღვრული მომსახურება 

გაიაროს და ნებისმიერი სათადარიგო ნაწილი შეიძინოს მხოლოდ შ.პ.ს. „ჯი-თი გრუპის“ მომსახურების 

ცენტრში (მის: ქ. თბილისი, დავით აღმაშენებლის ხეივ. #216) და/ან შ.პ.ს. „ჯი-თი გრუპის“ მივლინებული 

სპეციალისტების მეშვეობით. სხვა ნებისმიერ არარეგლამენტირებული მომსახურება ჩატარდება მხოლოდ 

შ.პ.ს. „ჯი-თი გრუპის“ ცენტრალურ სერვის-ცენტრში (მის: ქ. თბილისი, დავით აღმაშენებლის ხეივ. #216).  

 

ასევე შემსყიდველის გადაწყვეტილებით, წერილობითი შეტყობინებით (მათ შორის, ოფიციალურ ფოსტაზე: 

d.tikaradze@gtgroup.ge; g.dzadzua@gtgroup.ge; ელექტრონული ფორმით) შესაძლებელია შ.პ.ს. „ჯი-თი გრუპის“ 

მობილური სერვისის გამოძახება, რის შემდგომაც შ.პ.ს. „ჯი-თი გრუპის“ სპეციალისტები საჭიროებისამებრ 

მივლინებულ იქნებიან ადგილზე სპეცტექნიკით აღჭურვილი სერვის-მობილებით, რომელიც ფასიანია, 

ყოველი 1  (ერთი) კმ. მანძილის (ერთი მიმართულება) ღირებულება შეადგენს 1 (ერთი) ლარსა და 40 

(ორმოცი) თეთრს.  

 

- შემსყიდველი ვალდებულია არ მოახდინოს გარბენის მრიცხველის ნებისმიერი მიზეზით გათიშვა ან 

ცვლილება, ასევე აკრძალულია ქარხნულად დალუქული დეტალების ლუქის მთლიანობის დარღვევა. 

 

 

გარანტია არ ვრცელდება: 

 

- სწრაფცვეთად ნაწილებზე, როგორებიცაა საბურავები, საბურავის სარქველი და წნევის სენსორი, ზეთი და 

სხვა სითხეები, ღვედები, ფილტრები, სამუხრუჭე ხუნდები, ანთების/გახურების სანთლები და ა.შ.; 

თვითნებურად დამონტაჟებულ ნაწილებზე, რომლებიც მწარმოებლის მიერ არ არის დამონტაჟებული ; 

-  ამორტიზატორზე; 

- იმ სტრუქტურულ და სათადარიგო ნაწილების დაზიანებებზე, რომლებიც გამოწვეულია სწრაფცვეთადი 

დეტალების (მაგ: დოლურების, ხუნდის და ა.შ) დროულად გამოუცვლელობით;  

- სამუხრუჭე დისკებზე; სტაბილიზატორის რეზინებზე; სხვა დეტალების ცვეთაზე, რომელიც შეიცავს 

რეზინს, კაუჩუკს, პლასმასს.   



- გადაბმულობის ამყოლ და მიმყოლ რგოლზე (ე.წ. ფრიქციონებზე) ;  

- ელექტრო ნათურებსა და დამცველებზე;  

- გენერატორის და კონდიციონერის ღვედებზე;  ფრეონზე;  

- შუშის საწმენდ ჯაგრისებზე;  

- ე.წ. ფარსუნკებზე თუ ნაპოვნია წყლის კვალი ან დაზიანება გამოწვეულია უხარისხო საწვავის 

მოხმარებით.  

 

 

გარანტია არ ვრცელდება შემდეგ სამუშაოებზე:  

 

- ძრავის რეგულირების კორექტირებასა და ძრავის დიაგნოსტირებაზე;  

- დიაგნოსტირებასთან და სამუხრუჭე სტენდზე შემოწმებასთან დაკავშირებულ სამუშაოებზე, მუხრუჭების 

რეგულირებაზე;  

- სავალი ნაწილის გეომეტრიის კორექტირებაზე (ე.წ. რაზვალ-სხოდზე); 

- კარებების, კოპოტის, საბარგულის სახურავის, ლუქის სახურავის რეგულირებაზე;  

- ფარების განათების რეგულირებაზე;  

 

ასევე, გარანტია არ ვრცელდება, თუ დაზიანება გამოწვეულია მექანიკური, გარეშე ფაქტორების 

ზემოქმედებით, ტექნიკის უხეში და გაუფთხილებელი გამოყენებით, მათ შორის:  

- საავტომობილო შემთხვევებით, შეჯახებით, ხანძრით ან აფეთქებით; წყალში ღრმად ტარების შედეგად;  

- ქურდობით, ვანდალიზმით ა.შ.  

- ბუნებრივი მოვლენების, მაგალითად, ყინვის ზემოქმედების შედეგად;  

- ტექნიკის, როგორც ელექტრო ენერგიის სტაციონარულ წყაროდ, გამოყენების შედეგად;  

- ტექნიკის საქარხნო ელექტრო და მექანიკურ კომპონენტებში ცვლილებების შეტანით;  

- მწარმოებლის სტანდარტებთან შეუსაბამო საწვავის, ზეთების, გამაგრილებელი, სამუხრუჭე, ჰიდრავლიკის 

და სხვა სითხეების გამოყენების შედეგად და ა.შ.  

- ავტომობილის მწარმოებელის მიერ დადგენილი ზღვრული ტვირთამწეობის გადამეტებით გამოწვეულ 

დაზიანებებზე.  

 

საგარანტიო მომსახურება ტექნიკაზე ხორციელდება საგარანტიო მომსახურების ხელშეკრულების 

საფუძველზე, რომელიც ფორმდება მხარეებს შორის და რომლითაც ზუსტად და დეტალურად 

განისაზღვრება საგარანტიო მომსახურების პირობები. აღნიშნული დანართი დაერთვის ხელშეკრულებას და 

წარმოადგენს მის განუყოფელ ნაწილს და მისი პირობების დარღვევა წარმოადგენს საქარხნო გარანტიის 

ვადაზე ადრე გაუქმების წინაპირობას. 

 

 

 

საავტომობილო საშუალების იმპორტირების, განბაჟების, ტრანსპორტირების, სახელმწიფო სანომრე 

ნიშნებისათვის გათვალისწინებული ხარჯები და შემსყიდველზე გაფორმების პროცედურები წარმოადგენს 

შ.პ.ს. „ჯი-თი გრუპის“, როგორც მიმწოდებლის ვალდებულებას და შესულია სახელშეკრულებო 

ღირებულებაში. 

